
Sakski krajny młodźinski chór w Kulowje a Chrósćicach
Sakski krajny młodźinski chór pod nawodom z Kulowa pochadźaceho Serba Lukaša 
Čórlicha, budźe po wjace hač sydom lětach znowa z hosćom we Łužicy. Koncert w Ku-
lowskej cyrkwi wuhotuje chór tutu sobotu, 17. oktobra, w 17.00 hodź. Zastup je darmot-
ny, wo dary proša. Nazajtra njedźelu, 18. oktobra, w 9.00 hodź. wobrubi spěwne ćěleso 
Božu mšu w Chróšćanskej cyrkwi.

Róžowc serbsce sobu so modlić
Nowy duchowny poskitk je redakciski team Dekanatneho dušepastyrstwa za młodźinu 
we Worklecach spřihotował. Wotnětka móža so zajimcy krasnosćiwy róžowc w serbskej 
rěči sobu modlić, kotryž je online na platformaj Youtube a Spotify wozjewjeny. Wotkaz je 
na internetowej stronje Katolskeho Posoła www.posol.de podaty.

Kniha z přisahu
W srjedźišću přednoška, na kotryž Maćica Serbska přeprošuje, steji Budyska měšćan-
ska kniha, do kotrejež je znata Budyska přisaha – „byrger eydt wendisch“ – zapisana. 
To je jedyn z najstaršich serbskich spisow. Měšćanski archiwar Rico Heyl chce wutoru, 
20. okto bra, w 19.00 hodź. w Budyskim Serbskim domje pod titulom „Měšćanska kniha 
z přisahu. Wo kontekstach traděrowanja serbskeje přisahi – ,burger eydt wendisch‘ – 
ze zažneho 16. lětstotka“ w němskej rěči přednošować. Nimo wobsaha, nutřkowneje 
struktury a tradiciskeho konteksta zhonja přitomni nadrobnje wo měnjatych so stawiz-
nach tuteje knižki. 

Wustajeńca: „Zbrašenosć. Žana hranica!“
Pod titulom „Zbrašenosć. Ža na hranica! – Tysac lět nazhonjenjow – wot Hermanna 
chromeho hač do dźensnišeho“ přeprošuje wustajeńca do kló štra Marijineje hwězdy 
w Pančicach-Kukowje. Wotewru ju wutoru, 20. oktobra, w 19.00 hodź. na Čerwjenej 
žurli klóštra. Wustajeńca wostanje w rumnosći mjez klóšterskim dworom a parkowani-
šćom hač do njedźele, 3. nowembra, přistupna. Wjace pod www.posol.de

Dźakne kemše k 90. narodninam
emeritowaneho biskopa Joachima Reinelta

Składnostnje swojich 90. narodnin srjedu, 21. oktobra, přeprošuje emeritowany Drjež-
dźansko-Mišnjanski biskop Joachim wšitkich wěriwych a zajimcow na swjatočnu dźa-
knu Božu mšu do Drježdźanskeje katedrale. Wona budźe njedźelu na to, 25. oktobra, 
we 18.00 hodź. Po tym je w bliskim domje katedrale přiležnosć, ze starobiskopom Rei-
neltom so zetkać a jemu wosobinsce gratulować.

Nabožne wusyłanja w serbskim rozhłosu
Ewangelske nabožne wusyłanje w Serbskim rozhłosu MDR ma tutu njedźelu, 
18. oktobra, farar Thomas Haenchen z Bukec. Wotkaz na na bož ne wu sy łanje 
w mediatece MDR je pod www.posol.de podaty, zdobom chowa so za QR-codom.

Wjace hač jenož kamjenje
Po puću mjez Splóskom a Plusnikecami budźe dołholětny Budyski zwóńk Bosćij Čórlich 
pod hesłom „Wjace hač jenož kamjenje“ wo stawiznach, kotrež za starymi kamjenjemi a 
křižemi tča, powědać. Zajimcy zetkaja so sobotu, 24. oktobra, w 14.00 hodź. w Jaseńcy 
pola Kubšic při silach, zwotkelž so čara z awtom dale powjedźe. Přizjewić měli so hač 
do pjatka, 23. oktobra, z mejlku na lucian.kaulfuerst@domowina.de abo přez telefono-
we čisło (03 59 32) 12 01 31.

Prěnjowoprawjenske dźěći přeprošene
Wšitke dźěći, kotrež so na prěnje swjate woprawjenje přihotuja, su na zhromadny dźeń do Nje-
bjelčic přeprošene. Tón budźe srjedu, 18. nowembra, wot 9.00 do 15.00 hodź. Započatk je z Bo-
žej mšu w cyrkwi, na kotruž su tež starši wutrobnje přeprošeni. Zajimcy njech so hač do wutory, 
27. oktobra, pod www.posol.de přizjewja. Swójski přinošk na wobdźělnika wučinja sydom eurow.

Putnikowanje křižerjow do Roma
Serbscy křižerjo, kotřiž chcedźa so klětu na putnikowanju wot soboty do soboty, 1. do 
8. meje, wobdźělić, móža so na internetowej stronje www.posol.de hač do póndźele, 
2. nowembra, přizjewić. Tam su nadrobne informacije podate. Kruh móžnych wobdźěl-
nikow je powjetšeny a doba přizjewjenja podlěšena.

Seminar k přihotej na sakrament mandźelstwa
Seminar k přihotej na sakrament mandźelstwa wotměje so wot pjatka do soboty, 
27. do 28. nowembra, w Smochčan skim kubłanišću swjateho Bena. Přizjewje-
nja přijimuje Dekanatne dušepastyrstwo za młodźinu we Worklecach online. 
Link k tomu je pod www.posol.de podaty a chowa so za podatym QR-codom.

Literarna dźěłarnička: Biografiske dźěło ze symbolemi
W Budyskim domčku Jurja Brězana na Alberta Schweitzerowej 18 wotměje so kónc ok-
tobra literarna dźěłarnička „Biografi ske dźěło ze symbolemi“. Pod nawodom Hanki Jen-
čec refl ektuja dorosćeni swój žiwjenski puć a spožčeja dopomnjenkam z pomocu meta-
frow a časowych linijow literarnu formu. Za dźěłarničku, kotraž wotměje so pjatk, 30. ok-
tobra, wot 15.00 do 18.30 hodź. a sobotu, 31. oktobra, wot 9.00 do 18.30 hodź. měli so 
zajimcy hač do wutory, 27. oktobra, w kulturnym wobłuku ZARI, Póstowe naměsto 3 w 
Budyšinje, přizjewić. Nadrobnosće poda tam Yana Humenna, telefonowe čisło (0 35 91) 
3 16 38 57, mailowa adresa yana.humenna@domowina.de. Dźěłarnička ma škitany rum 
bjez hódnoćenja skićić. Wobdźělnicy smědźa swoje dožiwjenja dźělić, nowe perspekti-
wy wotkryć a swójski žiwjenski puć přez literarnu formu zwuraznić.

Nadźija na žiwjenskich mjezach
Na digitalne zarjadowanje pod titulom „Nadźija na žiwjen skich mjezach. Liturgiski pře-
wod w chorosći, mrěću a žarowanju“ přeprošuja Němski liturgiski institut, Katolska aka-
demija Drježdźan sko-Mišnjan skeho biskopstwa a partnerojo. Zarjadowanje wotměje 
so sobotu, 7. nowembra, wot 9.30 do 13.00 hodź. Liturgijowy wědomostnik, profesor 
dr. Marco Benini, wobswětla w třoch krótkich přednoškach, kak liturgiske jednanja a 
symbole – wot žałbowanja chorych hač k pohrjebnej swjatočno sći – ludźom w krizach 
zepěru a nadźiju spožčeja. Rozprawy nazhonjenjow a kěrluše wudospołnjeja program. 
Format měri so na hłowno- a čestnohamtskich kaž tež wšitkich zajimowanych. Wobdźě-
lenje je jednotliwje abo jako skupina móž ne. Zajimcy měli so za zarjadowanje online při-
zjewić. Wotkaz nańdu pod www.posol.de, hdźež su zdobom dalše informacije podate.

Dohlady do dźěła jazzoweho profesora z USA
We wobłuku 18. mjezynarodneje bigbandoweho workshopa hudźbneho a kulturne-
ho towarstwa Klangfarben z.t. Jonsdorf přewjedu štwórtk, 22. oktobra, wot něhdźe 
w 19.30 hodź. zjawnu probu w Smochčanskim kubłanišću swjateho Bena. Při tym 
skića dohlady do dźěła jazzoweho profesora Jiggsa Whighama (USA) z młodymi 
hudźbnikami. Wusměrjeny je poskitk na hudźbnych insiderow kaž tež na zajimo-
wanych młodostnych a dorosćenych. Za zjawnu probu měli so woni hač do wutory, 
20. oktobra, přizjewić, pak z mejlku na adresu bluestones@gmx.de abo telefonisce 
pod čisłom (01 52) 34 19 53 42.

Putniskej jězbje do Medźugorja
Na putniskej jězbje z busom do Medźugorja su wšitcy zajim cy klětu w nalěću kaž tež 
w nazymje přeprošeni. Prěnja bu dźe dwurěčna a wotměje so wot soboty do soboty, 10. 
do 17. apryla. Přizjewjenja přijimuje Andrea Brandne rowa hač do wutory, 15. decembra, 
pak telefonisce pod čisłom (01 71) 7 42 33 81 abo z mejlku na medjugorje2025-april@
gmx.de Dalša putniska jězba budźe wot soboty do soboty, 9. do 16. oktobra. Za nju měli 
so zajimcy pola Reginy Kurjatoweje w Šunowje přizjewić, tohorunja pak telefonisce pod 
čisłom (03 57 92) 5 13 77 respektiwnje pod (01 70) 9 09 82 00 abo z mejlku na adresu 
Regina.Kurjat@web.de.

Kubłanska jězba za młodych dorosćenych
Młodźi dorosćeni w starobje 18 do 35 lět su na kubłansku jězbu klětu wot pjatka do 
njedźele, 15. do, 17. januara, do Winfriedoweho doma w Schmiedebergu přeprošeni. 
Při rozmołwach, kreatiwnych dźěłarničkach a wšelakich hrach změja woni 
składnosć nowych ludźi zeznać, nowe nazhonjenja zběrać a při tym sej swój-
sku wěru znowa wotkryć. Mjez zabawu změja wobdźělnicy dosć přiležnosćow 
wotpočnyć a wotpinać. Přizjewić móža so zajimcy online. Tam su tež płaćizny podate. 
Wotkaz je na internetowej stronje www.posol.de daty abo přez tule podaty QR-code.


